
Mahinungdanong Mga Pamahayag  

alang sa 2021 International Chinese-speaking Conference 

 

Maglakaw gyod ta sa dalan sa kinabuhi 

aron magkinabuhi pinaagi sa kahoy sa kinabuhi uyon sa espiritu, 

dili sa dalan sa kamatayon aron magkinabuhi pinaagi sa kahoy sa kahibalo 

sa husto ug sayop uyon sa kaugalingon.  

 

Ang organicong paglihok sa iglesia aron man matukod  

ang iglesia nga organicong Lawas ni Cristo, ang kahupnganan Niya  

nga nagpuno sa tanan diha sa tanan.  

 

Moawat gyod ta sa apostol sa pagdala sa mga iglesia lokal ngadto sa pakig-ambitay  

sa Lawas ni Cristo ug mosunod sa mga lakang sa apostol sa pagdala sa tanang balaan 

ngadto sa nasakot nga kinabuhi sa tibuok Lawas ni Cristo.  

 

Ang mahinungdanong punto sa pagtulon-an sa mga apostol  

kalabot man sa Tulo-usang Dios nga nahikay aron ipaambitang Iyang Kaugalingon 

nga Espiritung taghatag-og-kinabuhi nga malangkobon-sa-tanan  

ngadto sa mga pinili Niya aron organico silang mausa ug makadawat 

sa diosnong pagpalatay ug sa ingon niana mahimong mga anak sa Dios  

ug mga bahin ni Cristo; resulta niini, mahimo silang Lawas ni Cristo  

nga magpadayag Niya.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Mga Talamdan sa Mga Mensahe  

alang sa International Chinese-speaking Conference 

Pebrero 12-14, 2021 

 

LINANGKOB NGA HISGOTANAN: 

ANG TIUNAY UG ORGANICONG PAGTUKOD  

SA IGLESIA NGA LAWAS NI CRISTO 

Mensahe 1 

Ang Tiunayng Pagkamao sa Iglesia aron Organico Kining Maanaa 

Basahong Kasulatan: 1 Juan 1:2; Juan 1:12-13; 3:29-30; 12:24; Gen. 2:21-23; 1 Cor. 12:12, 28 

I. Ang tiunayng pagkamao sa iglesia mao ang diosnong kinabuhi, nga nagpalugwa 

sa iglesia 1 Juan 1:2; 5:1: 

A. Ang tiunayng pagkamao sa iglesia mao ang diosnong kinabuhi, ang dili malaglag nga 

kinabuhi, nga gipaambit na sa nahikay nga Tulo-usang Dios kanato ug gipaambit Niya 

kanato karon; sa pagkatinuod kining diosnong kinabuhi mao ang nahikay ug 

nagpaambit-karon nga Tulo-usang Dios Juan 14:6; 10:10; 1 Cor. 15:45; Rom. 8:2, 10, 6, 

11; 2 Cor. 5:4: 

1. Gipanganak ta sa diosnong kinabuhi sa pag-anak pag-usab sa Espiritu diha sa 

atong espiritu; gipanganak sa Espiritu sa Dios ang espiritu sa tawo, ug nasagol pag-

usa kining duha ka espiritu Juan 3:3, 5-6; Rom. 8:16; 1 Cor. 6:17. 

2. Sa gipanganak ta pag-usab, gihimo tang mga anak sa Dios nga pangasaw-onon ni 

Cristo, nga mao ang Pamanhonon, aron modako Siya, nga gihulagwayan ni Eva nga 

kapikas ni Adam Juan 1:12-13; 3:29-30; Gen. 2:21-23: 

a. Sa wala pa maanaa si Eva, gusok siya ni Adam, bahin ni Adam; segun ning 

pinadayaga, makaingon ta nga sa wala pa maanaa ang iglesia, bahin siya ni 

Cristo; maingon nga mga parte nato ang mga bahin sa atong pisikal nga lawas, 

mga parte ni Cristo ang mga bahin Niya Gen. 2:21-23; Efe. 1:3-6; 1 Cor. 12:12; 

Rom. 12:5; itandi sa Buh. 9:5. 

b. Maingon nga gipaambitag kinabuhi sa gusok ni Adam si Eva aron mahimo 

siyang kapikas ni Adam, gipaambitan sab tag kinabuhi sa walay kataposan, 

diosnon, dili malaglag nga kinabuhi ni Cristo aron mahimo tang kapikas Niya

Gen. 2:22; Heb. 7:16; 1 Cor. 15:45; Rom. 8:2. 

B. Nahimong tiunayng pagkamao sa iglesia si Cristo sa pagpagula Niya sa diosnong 

kinabuhi ingon nga usa ka lugas sa trigo nga nahulog sa yuta ug namatay didto aron 

mosanay Siya Juan 12:24; Luc. 12:49-50. 

C. Nahimong tiunayng pagkamao sa iglesia si Cristo sa pagpaambit Niya sa diosnong 

kinabuhi ingon nga Panganayng Anak sa Dios sa Iyang pagkabanhaw, aron makabaton 

ang Dios og daghang anak nga daghang igsoon ni Cristo 1 Ped. 1:3; Rom. 8:29; Heb. 

2:11-12. 

D. Ang daghang igsoon ni Cristo mao ang daghang sanga Niya nga gisumpay Kaniya, nga 

tinuod nga punoan sa paras sa uniberso, aron mamungag daghan ug modako Siya sa 

pagkaylap Niya, aron magpadayag sila sa Tulo-usang Dios isip organismo Niya; 

madawat ngani sa mga sanga sa punoan sa paras ang igong sangkap sa Espiritung 

taghatag-og-kinabuhi ingon nga duga-sa-kinabuhi ni Cristo, mamunga sila isip pag-

awas sa sangkap sa kinabuhi sa sulod Juan 15:1, 4-5, 16, 8; Rom. 11:17, 24.  



E. Kining organismo sa Tulo-usang Dios mao ang organicong Lawas ni Cristo, nga inumol 

sa daghang igsoon Niya ingon nga daghang bahin sa organicong Lawas Niya Efe. 

1:22-23; Rom. 12:5. 

II. Makita ug masinati gyod unta nato ang organicong pagkaanaa sa iglesia Efe. 

1:17: 

A. Naanaa ang iglesia sa uniberso isip usang malukopong iglesia sa Dios aron maluko-

pong magpadayag Niya, ang kahupnganan sa Dios 1 Cor. 10:32; 12:28; Efe. 3:19. 

B. Nikaylap ang iglesia sa daghang lokalidad dinhi sa yuta ingon nga daghang iglesia 

lokal aron mahimong lokal nga mga pagpadayag Niya Bug. 1:4, 11: 

1. Sa 1 Corintio 12:28, giusag hisgot ni Pablo ang mga apostol (nga malukopon), mga 

propeta ug mga magtutudlo (nga malukopon ug lokal sab), ug mga diacono ug mga 

nagpasabot sa malukopong iglesia ug sa tanang iglesia lokal.  

2. Sa panan-aw sa Dios, ang malukopong iglesia ug ang tanang iglesia lokal mao ra 

nahikay ug ang nagpaambit-karon nga Tulo-usang Dios, 

ug Siya gyod ang pagkamao sa iglesia; busa, usa ra ka iglesia kining iglesiaha, sa 

malukopon ug lokal nga mga aspeto niini.  

C. Mobalik ngani ta sa tiunayng pagkamao sa iglesia aron oganico kining maanaa, dili ta 

sayop nga maghisgot sa sayop nga pagtulon-an nga dunay purohang managlahi ang 

mga iglesia lokal sa usag usa; ang tanang iglesia mao ang bugtong-talagsaon, usang 

organismo sa nahikay ug nagpaambit nga Tulo-usang Dios.  

D. Segun sa Kasulatan, ang praktikal, pito-ka-pilong pagkausa aron man 1) mausa ta sa 

pagtulon-an (1 Cor. 4:17; 7:17; 16:1; Buh. 2:42; Rom. 16:17; 1 Tim. 1:3-4; 6:3; Efe. 4:13-

14); 2) mausa sa pagbatasan (1 Cor. 11:16; 14:33-34); 3) mausa sa hunahuna (Fil. 2:2, 5-

8; 4:2; 1 Cor. 1:10); 4) mausa sa pagpamulong (Rom. 15:6; 1 Cor. 1:10); ug (5, 6, ug 7) 

mausa sa pagkamao, panagway, ug pagpadayag (Bug. 1:11-12). 

III. Mapadayonon gyod natong gamiton ang atong espiritu (1 Tim. 4:7) ug iliso ang 

atong kasingkasing sa Ginoo (2 Cor. 3:16-18) aron makapabilin ta sa dalan sa 

kinabuhi diha sa realidad sa tiunayng pagkamao sa iglesia aron organico kining 

maanaa:  

A. Maglakaw gyod ta sa dalan sa kinabuhi aron magkinabuhi pinaagi sa kahoy sa kina-

buhi uyon sa espiritu, dili sa dalan sa kamatayon aron magkinabuhi pinaagi sa kahoy 

sa kahibalo sa husto ug sayop uyon sa kaugalingon Gen. 2:9; Rom. 8:4, 6; 2 Cor. 2:13; 

Mat. 16:24. 

B.  Magpabilin ta sa dalan sa kinabuhi sa hingpit gyong paghigugma nato sa Ginoo; ang 

pagtuo nato sa Ginoo pagdawat man Kaniya nga kinabuhi; ang paghigugma nato sa 

Ginoo pagpahimulos man Kaniya nga kinabuhi Mar. 12:30; A. A. 1:4: 

C. Nag-agad sa atong mga hunahuna ang paghigugmaay nato ug sa Ginoo: 

1. Niingon si Pablo sa 2 Corinto 11:2 nga gikasaad na ta niya nga ipaasawa sa usa ka 

bana aron ikapresentar ta nga putling ulay ngadto ni Cristo nga dunay hustong 

paghigugma Kaniya aron makapahimulos Niya; unya gisultian ta ni Pablo sa 

versiculo 3 nga dunay purohan nga madaot ang atong mga hunahuna gikan sa 

kayano ug kaputli ngadto ni Cristo. 

2. Kining mga ilhanan sa mga problema sa mga hunahuna sa tawo mga kaulangan 

tanan sa pagpahimulos nato ni Cristo nga kinabuhi:  

a. Ang unang ilhanan sa mga problema sa mga hunahuna sa tawo mao ang 

nagmatig-ang mga hunahuna 3:14. 

b. Ang ikaduhang ilhanan sa mga problema sa mga hunahuna sa tawo mao ang 

pagkabinutaan ni Satanas 4:4. 

c. Ang ikatulong ilhanan sa mga problema sa mga hunahuna sa tawo mao ang 

pagsupil 10:4-5. 

d. Ang ikaupat nga ilhanan sa mga problema sa mga hunahuna sa tawo mao ang 

pagkadaot 11:3. 

3. O Ginoo, Susiha ang akong mga hunahuna, ug luwasa ang 

akong mga hunahuna aron bug-os ug hingpit Rom. 8:6; 

Sal. 139:23-24. 

4. Aron makapahimulos ni Cristo nga tiunayng pagkamao sa iglesia, magmainiton 

gyod ta sa paghigugma Kaniya sa pagpauna nato Kaniya sa tanang butang Bug. 

2:4-5, 7; Col. 1:18; Rom. 12:11; 2 Tim. 1:6-7. 

D. Mapadayonon gyod unta tang modawat sa maluluy-ong mga puangod sa atong Dios 

(Heb. 4:16; Luc. 1:78-79), aron makapabilin ta sa dalan sa kinabuhi, sa linya sa kina-

buhi, ug sa pagpadayon sa kinabuhi sa pagpahimulos nato ni Cristo nga kahoy sa 

kinabuhi diha sa agay sa kinabuhi alang sa pagtukod sa Dios diha sa kinabuhi sa 

pagtubo nato sa kinabuhi; aron kini makapabilin ta sa tiunayng pagkamao sa iglesia 

ug organico kining maanaa (Gen. 2:9; Bug. 22:1-2; Rom. 8:6; Efe. 4:15-16; Col. 2:19; 

Juan 6:57, 63; 7:38-39; 20:22). 


